
Krizy eto amin’ny firenena
Mizotra amin’ny dinika an-databatra bhorihory

ribory ny famahana ny krizy ara-politika eto

amin’ny Firenena. laraha-mahalala fa ny fifi-
dianana filoham-pirenena izay kasaina hatao amin’ny
16 novambra 2023 izao no tena miteraka izao krizy
izao, tsy hamerina ny olana nandritra ny taona vitsi-
vitsy sy ny antson’ny fikambanana samy hafa sy von-
drona politika ary ny Raiamandreny ara-panahy ny
hanaovana ny fikaonandoham-pirenena. Amin’izao
dimy andro mialohan’ny daty fandatsaham-bato izao
dia velom-panantenana indray ny olompirenena Ma-
lagasy, fa hisy ihany izany fihaonana an-databatra
boribory izay tarihan’ny Filohan’ny Antenimierampi-
renena sy ny Fivondronan’ny Fiangonana Kristiana
eto Madagasikara (FFKM) ary nanasana ireo hery ve-
lona rehetra handroso sosokevitra vahaolana hivoa-
hana amin’izao krizy. Efa nanambara ity Vovonana
ity, fa “tsy feno ny fepetra” (conditions) hirosoana
amin’izany fifidianana izany, ka ny vahaolana dia ny
fanemorana izany amin’ny fotoana hifanarahana
amin’izany fihaonana an-databatra boribory izany.
Raha ny matoan-dahatsoratr’ireo gazety miaradia
amin’ny fitondrana dia “tsy araka ny Lalampanore-
nana (extra-constitutionnelle) izao ataon’ny Filo-
han’ny Antenimierampirenena izao”. Manambara koa
ny jeneraly misotro ronono “filoham-panjakana” mpi-
solo toerana, fa tsy maintsy miroso amin’ny fifidia-
nana ny eto Madagasikara. Raha izany no dinihana
dia milomano manohitra ny riaka izao fitondrana izao
ary manamarina izany ny fitetezan’i Andry Nirina Ra-
joelina faritra manao fampielezankevitra ary tsy mira-
haraha izany antson’ny Manam-panahy sy Olobe eto
amin’ny Firenena izany. Tsapa ihany koa anefa etsy
an-kilany fa tsy milefitra intsony ary mijoro hampan-
jakana ny fahamarinana sy ny demokrasia ny Filo-
han’ny Antenimierampirenena sy ny Fivondronan’ny
Fiangonana Kristiana eto Madagasikara. Azo lazaina
fa jamban’ny fahefana sy ny vola loatra izao fiton-
drana izao, satria tsy mahita fa tsy mbola nisy teto
Madagasikara nandritra ny enimpolo taona sy mane-
ran-tany izany kandida mpifaninana amin’ny fifidia-
nana Filoham-pirenena miisa folo, ka mivondrona
manohitra ny tsy fahatomombanana eo amin’ny fika-
rakarana ny fifidianana, sy tsy manaiky kandida va-
zaha frantsay ho anisan’ny mpifaninana. Tsy azo

M iroso any amin’ny fihaonana an-databatra bo-

odian-tsy hita ihany koa ireo gasy manenjika ny Von-
dron’ny Kandida 10, ka milaza fa tsy tokony name-
traka ny antonta-taratasy maha kandida azy ary tsy
nanao hatsapaka nahazoana laharana ao amin’ny bi-
leta tokana, hono, ireto olona folo ireto ary tonga dia
nanohitra ny maha kandida izay nanary ny zom-pire-
nena malagasy. Toa tsy mahatsapa ny olona toy
itony, fa azo antoka fa ny eo amin’'ny fitondrana
amin’izao fotoana izao dia tsy miraharaha na inona
na inona ary tsy menatra ny hanitsakitsaka ny lalana
velona rehetra, ka raha izay no nataon’ny Vondron’ny
Kandida dia tsy afaka nihetsika izy ireo ary tsy na-
nana antony mitombona nentina nanohitra ny fifidia-
nana, satria toy ny olompirenena tsotra rehetra. Tsy
takatr’ity mpahay lalana, minisitra tamin’ny tetezamita
sady efa kandida ho filoham-pirenena ary nanohitra
izao fitondrana izao ity koa ve fa tsy nisy fototra nam-
pijoro ity Vondron’ny Kandida ity raha tsy nametraka
ny antontan-taratasy izy ireo. Hitam-poko, hitam-pi-
renena fa mitombona ny fitakian’izy ireo ary resy la-
hatra ny olompirenena Malagasy rehetra, ka
manohana azy ireo kanefa dia famahanana baomba
mandatsa-dranomaso sy fandratrana ary fisambo-
rana no asetrin’ny “mpitondra” ny fitakiany. Nisy mi-
nisitra teo aloha ihany koa niakatra an-tsehatra tao
amin’ny fahitalavitra iray, ka nilaza fa betsaka hono
ny zava-bitan’i Andry Nirina Rajoelina nandritra izao
telo taona farany nitondrany izao na dia tsy afaka
nanao na inona na inona aza izy roa taona noho ny
covid 19. Tsy hita tabilao ity mpanao politika ity nan-
dritra ny fotoana lava ary entanin’ny fanantenana, fa
mbola hiverina eo amin’ny fitondrana ity filoham-pi-
renena teo aloha ity ka azony antoka fa ho anisan’ny
ho lohandohany ao amin’ny fitondrana izy. Raha izao
tranga rehetra eto amin’ny Firenena izao dia azo
inoana fa tsy hisy ny fifidianana ny 16 novambra 2023
izao na hanao hamboletra aza Andry Nirina Rajoelina
sy ny forongony satria tsy hanaiky izany, ankoatry ny
Vondron’ny Kandida sy ny olompirenena manaraka
ny Hetsika Fotsy, ireo nanaiky hidinika an-databatra
boribory eny amin’ny Antenimierampirenena. Hibari-
bary eo ny fitadiavan’izao fitondrana izao hamotika
ny Firenena sy hamoritra ny Malagasy.

Andry Tsiavalona

RAVALO, KANDIDA, DEPIOTE, OLOM-BOAFIDY, FIANAKAVIANA,...
Avoahay depiote Fetra, tsy ara-dalana ny fitazonana azy

Sokajin’olona maro sami-
hafa amin’izao fotoana no
miantso ny hamotsorana
an’i depiote Fetra Ralam-
bozafimbololona, filohan’
ny vondrona parleman-
tera TIM, voafidy tao
amin’ny Boriboritany fa-
ha-5, satria tsy ara-dalana
sy tsy ara-drariny ny fi-
samborana azy teny Ma-
hamasina hoy izy ireo.
Miantso koa izy ireo ny
hamotsorana ireo rehetra
voasambotra no ny Het-
sika Fotsy, hetsika am-pi-
laminana: mangataka ny
hamoahana ny solomba-
vambahoaka Fetra Ra-
lambozafimbololona, sy
ireo olona voasambotra
rehetra nandritra ny het-
sika fotsy izay efa noga-
draina ny kandida filoha

teny Randrianasoloniaiko.
Nilaza izy fa:”maname-
loka tanteraka ny fisam-
borana an'i Honorable
Fetra Ralambozafimbolo-
lona, sy ireo olona nito-
lona rehetra miaraka
amin'ny Collectif des Can-
didats ny tenako. Mitaky
ny famoahana azy ireo
tsy misy hatak'andro aho,
ary mangataka ny fampit-
saharana ny fampiasan-
kery sy fandatsahan-dra
atao amin'ny Vahoaka.
Tena efa tsy rariny intsony
izao fahasahian'ny mpi-
tondra vonjy maika mana-
mafy ny jadona eto
Madagasikara izao,” hoy
ity kandida ity. Ireo de-
piote, sy ireo olom-boa-
fidy avy amin’ny antoko
TIM koa dia miantso ny

Marc Ravalomanana. Mi-
taky ny hamoahana azy
tsy misy hatak’andro koa

Anisan’ny mitaky ny famotsorana ny deiogte Fetra R.
ny kandida filoha Marc Ravalomanana.

famotsorana ny depiote
Fetra Ralambozafimbolo-
lona tsy misy fepetra, tsy

ny fianakaviany. Nanao
fanambarana teny Anala-
mahitsy ny fianakavian’'ny
Solombavambahoaka
Fetra Ralambozafimbolo-
lona, voafidy tao amin’ny

Boriborintany faha-5, mi-
taky ny hamoahana tsy
misy hatak’andro ity olom-
boafidy ity izy ireo, izay
nosamborina  tamin’ny
fomba tsy ara-dalana, toy

ny olon-dratsy, nandritra
ny hetsika teny Mahama-
sina. Manameloka ny fi-
samborana an'ny depiote
Fetra Ralambozafimbolo-
lona koa ny kandida Si-

ara-dalana hoy izy ireo ny
fisamborana depiote
mandritra ny fotoam-pivo-
riany.

Misaona ny Antenimierampirenena
Nodimandry ny depioten’i
Faratsiho Papasolo

Ny filoha lefitry ny Antenimierampirenena sady depioten’i
Faratsiho Rasolonjatovo Honoré, na Papasolo.

Misaona ny Antenimierampirenena, nodimandry omaly,
ny filoha lefitry ny Antenimierampirenena amin’ny Fa-
ritanin’Antananarivo, sady depioten’i Faratsiho Raso-
lonjatovo Honoré na Papasolo. Tratran'ny tsy
fahasalamana tampoka izy, ka niditra hopitaly
afak’'omaly hariva, tsy tana anefa ny ainy nandritra
izany. Ny 09 oktobra teo no nahitana azy farany nia-
raka tamin'ireo depiote namany, raha tonga nanatevin-
daharahana ny hetsika fotsy tarihin'ny collectif des
candidats ny tenany. Ankoatra ny maha- olom-boafidy
azy, mpandraharaha ara-toekarena ny depiote Papa-
solo : eo amin’ny sehatry ny varotra ambongadiny ary
eo amin’ny sehatry ny fizahantany ihany koa. Ny ga-
zety Ny Valosoa Vaovao dia mitondra ny teny fampio-
nonana ho an'ny fianakaviana, ny Antenimieramp-
irenena, ary ireo akaiky azy rehetra.

Isambilo

Isy afany ny fanadinana

Tsisy zavatra foronina fa miparitaka ny sary,

Ny amin’ny zavatra nataon'ireo bebaoty sy zandary.
Misy ny tsy mahafehy ireo fitaovana ampiasainy,
Hany ka dia maro ihany iretsy olo-noratrainy !

Iretsy lohany aminy aza, tena mampiteny irery

Fa toa tsy mahay manavaka ny herisetra sy ny hery !
Handrava hetsika no atao kanefa indrisy tsy voafehy,
Fa bala no indro misavoana sy mandavaka tarehy !

Nanampy trotraka ary tena nanamaizina ny sary,
Ny fisian’ireo « be sandry » izay niseho mibaribary
Fa nanendaka finday kanefa dia voaaro hatrany,
Namana mpanao gazety no voaroba tamin’izany !

...Izany hono no ambara fa mpitandro filaminana !

Raha tsaraina dia mazava : tsy afany ny fanadinana.

Tena mila mianatra izy : sarobidy anie ny aina,

Ka mba misy ihany dingana ny amin’ny zavatra ampiasaina !

IRINA HO TAFITA (10-11-23)

// PRIERE AU SACRE C(EUR \\

Que le Sacré Ceeur de Jésus soit loué, adoré et glorifié a
travers le monde pour des siecles et des siécles, Amen.

Dites cette priere 6 fois/ jour pendant 9 jours et vos
priéres seront exaucées méme si cela semble impossible.
N’oubliez pas de remercier le Sacré Ceeur avec pro-
messe de publication quand la faveur sera obtenue.

Remerciements au Sacré Ceeur pour faveurs obtenues.

Mihary A. /77

